
Mga Bagay na Kadalasang Itinatanong (FAQ) para sa 2028 
Olympic at Paralympic Games 

Estruktura ng Olympic at Paralympic Games 

 

Tanong: Sino ang nangangasiwa sa Olympic at Paralympic Games? 

Sagot: Ang International Olympic Committee (IOC, Internasyonal na Komiteng Olimpiko) at ang International 
Paralympic Committee (IPC, Internasyonal na Komiteng Paralimpiko) ay ang mga tagapangasiwang lupong 
namumuno sa pandaigdigang kilusan para sa Olympic at Paralympic Games. Sinusubaybayan nila ang lahat 
ng aspekto ng Games at tinitiyak na nakasusunod ang mga ito sa Olympic Charter (Kartang Olimpiko). 
 
Tanong: Ano ang National Olympic Committees (NOCs, Mga Pambansang Komiteng Olimpiko)? 

Sagot: Ang bawat bansang kasapi sa IOC ay mayroong sarili nitong National Olympic Committee. Isinusulong 
ng NOCs ang kalinangan ng mga pambansang atleta at pinipili nito kung sinong mga atleta ang lalahok sa 
Olympic Games. Nagnonomina rin sila ng mga lungsod na magsisilbi bilang host para sa Games. 
 
Tanong: Ano ang isang Organizing Committee of the Olympic Games (OCOG, Komiteng Tagaorganisa ng 
Palarong Olimpiko)? 

Sagot: Ipinagkakatiwala ng IOC ang organisasyon ng Olympic Games sa NOC ng bansang nagsisilbi bilang host. 
Ang lokal na NOC ay bumubuo ng isang OCOG na mag-oorganisa sa Games sa loob ng isang partikular na taon, 
alinsunod sa Olympic Charter, kontrata sa IOC, at sa tagubilin mula sa IOC Executive Board (Lupong 
Tagapagpaganap ng IOC). Para sa 2028 Olympic at Paralympic Games (2028 Games), tatawagin ang OCOG 
bilang LA28. 

Tanong: Ano ang tungkulin ng Long Beach sa 2028 Olympic at Paralympic Games? 

Sagot: Ang Long Beach ay isang Venue City (Pagdarausang Lungsod) para sa 2028 Games, ibig sabihin, 
magsisilbi bilang host ang LA28 para sa mga partikular na event sa Long Beach, at ibibigay ng City ang mga 
kinakailangang serbisyo publiko upang masuportahan ang mga event na ito. 
 
Tanong: Ano ang pinagkaiba ng Long Beach mula sa Host City na Los Angeles? 

Sagot: Ang City of Los Angeles ay ang Host City (Host na Lungsod) at pinansiyal na garantor para sa 2028 
Games, na magsisilbi bilang host para sa pinakamaraming event at pamayanan ng mga atleta. Bilang Venue 
City, susuportahan ng Long Beach ang paghahatid ng mga event sa 2028 Games, at magsisilbi naman bilang 
host ang LA28 para sa maraming pampalakasang event sa buong lungsod. Responsibilidad ng LA28 ang 
pangkalahatang pag-oorganisa ng Games. 
 

Progreso at Pagpaplano 
Tanong: Ano na ang progresong nagawa ng City sa pagpaplano ng Games?  

Aktibong naghahanda ang City para sa tungkulin nito bilang Venue City para sa LA28 Games batay sa isang 
serye ng mga pangunahing milestone: 

• Mga Batayang Aksiyon (2016 -2017) 
o Noong Setyembre 20, 2016, inawtorisa ng City Council (Sangguniang Panlungsod) ang City 

Manager (Tagapamahala ng Lungsod) na makipagkasundo sa LA 2024 Exploratory Committee 
(Komiteng Tagagalugad para sa LA 2024), na nagbigay-daan sa posibilidad na makalahok sa 
2024 Games. Noong Pebrero 21, 2017, nagsagawa ang Council ng mga karagdagang hakbang 
sa pamamagitan ng pag-aproba ng mga karagdagang kasunduang may kinalaman sa pag-bid 
sa 2024 Olympics. Mula noong huling umaksiyon ang Council, inorganisa ulit ang LA 2024 
bilang LA28. 
 

• Pagsasapormal sa Tungkulin ng City (Mayo – Hunyo 2024) 
o Noong Mayo 14, 2024, inaprobahan ng City Council ang Games Agreement (Kasunduan sa 

Palaro) kasama ng LA28. Ibinabalangkas sa kasunduang ito ang mga panggabay na prinsipyo, 
responsibilidad, at ang sistema ng kolaborasyon na mangangasiwa kung paano ikokoordina 
ng Long Beach at LA28 ang mga serbisyo publiko at ire-reimburse ang mga gastos ng City. 
Noong Hunyo 11, 2024, inaprobahan ng Long Beach City Council (Sangguniang Panlungsod 
ng Long Beach) ang Venue Use Guarantee (Garantiya para sa Paggamit ng Pook na 
Pagdarausan) kasama ng LA28, na nagtatalaga ng mga partikular na heograpikong lugar sa 
loob ng Long Beach upang masuportahan ang 2028 Games Plan (Plano para sa Palaro 2028). 
Sa mga darating na buwan, iaanunsiyo ng LA28 ang mga pinal na desisyon kung anong mga 
venue at larong pampalakasan ang gaganapin sa Long Beach. 
 

• Pagpaplano ng Legacy at Pakikipag-ugnayan sa Komunidad 
o Bukod pa sa agarang pagkasabik sa 2028 Games, naninindigan din ang City sa paggawa ng 

pangmatagalang legacy. Sa nakalipas na taon, nakipagtulungan ang mga kawani sa KPMG 
upang bumuo ng isang estratehikong roadmap na nakatuon sa mga matagalang benepisyo 
para sa sining, kultura, turismo, maliliit na negosyo, at kabataan. Ang roadmap na ito, na 
makikita sa ating website para sa 2028 Games, ay nagrerekomenda ng mga pagkakataon para 
sa input ng komunidad, upang matiyak na makatutulong ang mga residente na maitaguyod 
ang magtatagal na epektong hatid ng Games. 

• Mga Pamumuhunan sa Impraestruktura 

o Sa pamamagitan ng Elevate ’28 Infrastructure Investment Plan (Plano ng Pamumuhunan sa 
Impraestruktura ng Elevate '28) ng City – na may kabuoang $933 milyon, kasama na rito ang 
mahigit $210 milyong itinalaga sa mga proyekto para sa Legacy ng Olympics – pinagtutuonan 
ng Long Beach ang pagpapaganda ng mga espasyong panlibangan, pagsulong ng sining at 
kultura, at pagpapabuti ng mga kondisyon para sa mga palakasan, kalusugan, at kagalingan. 
Nakaayon ang mga pamumuhunang ito sa mga layunin para sa 2030 Strategic Vision 
(Estratehikong Bisyon sa Taong 2030) ng City, upang matiyak na magkakaroon ng patas na 
access sa mga benepisyo ng 2028 Games ang lahat ng komunidad. 

Habang nagpapatuloy ang pagpaplano, hinihikayat namin ang komunidad na manatiling nakikibahagi, bisitahin 
ang website ng 2028 Games para sa mga update, at sulitin ang mga pagkakataong itaguyod ang tungkulin ng 
City sa makasaysayang pandaigdigang event na ito. 

Tanong: Ano ang Venue Use Agreements (VUAs)? 

Sagot: Ang Venue Use Agreements (VUAs, Mga Kasunduan sa Paggamit ng Pook na Pagdarausan) ay mga 
kontrata sa pagitan ng LA28 at ng City of Long Beach. Ibabalangkas nito ang mga tuntunin at kondisyon para sa 
paggamit ng ating mga venue ng Games, upang matiyak na mauunawaan ng lahat ang kani-kanilang mga 
tungkulin at responsibilidad. Inaasahang mapagkakasunduan at maipatutupad ang VUAs bago lumipas ang 
Oktubre 1, 2027, at layon ng City na mabawi ang buong halagang magagastos para dito.  
 
Tanong: Magkano ang gagastusin ng City of Long Beach bilang host ng 2028 Games?  

Sagot: Sa 2028 Games, patuloy na ibibigay ng City ang mga karaniwan nitong serbisyo publiko sa loob ng mga 
paggaganapang lugar sa sariling gastos ng City. Bago lumipas ang Oktubre 1, 2025, pagkakasunduan ng City at 
LA28 ang eksaktong saklaw ng mga serbisyong ito batay sa makasaysayang datos mula noong 2022-2024. 
Bukod pa rito, magbibigay ang City ng mga dagdag na serbisyong partikular para sa 2028 Games, na tinatawag 
na "Enhanced City Resources" (Karagdagang Mapagkukunan ng Tulong sa Lungsod) kung saan ire-reimburse 
ng LA28 ang City. Bago lumipas ang Oktubre 1, 2026, isasapinal ng parehong partido ang isang kasunduang 
nagdedetalye sa mga karagdagang serbisyo, kasama na rito ang mga antas, gastos, at iba pang pagsasaalang-
alang. Layon ng City na mabawi ang buong halagang magagastos nito para sa karagdagang mapagkukunan ng 
tulong na ilalaan bukod pa sa mga karaniwan at nakagawian ng serbisyo. 
Para sa bawat tinukoy na venue, pagkakasunduan din ng City at LA28 ang Venue Services Agreements (Mga 
Kasunduan para sa mga Serbisyo sa Pook na Pagdarausan) bago lumipas ang Oktubre 1, 2027, upang tukuyin 
ang mga pinagandang serbisyo, gastos, at karapatan sa pag-access. Titiyakin ng mga kasunduang ito na 
popondohan ng LA28 ang mga karagdagang serbisyong kailangan sa mga venue na ito. 
 
Naninindigan ang mga kawani na pagsisikapan nitong mabawi ang buong halagang magagastos sa lahat ng 
pakikipagkasundo sa LA28 sa kasalukuyan at sa hinaharap.  
 
Tanong: Kailan ilalabas ang pinal na listahan ng mga event at impormasyon ng venue? 

Sagot: Inaasahan na isasapinal ng LA28 ang iskedyul ng 2028 Games kasama ng International Olympic 
Committee at ng City of Los Angeles sa mga darating na buwan. Ang partikular na pag-aayos ng mga phase at 
paggamit ng mga lugar sa venue ay maaaring sumailalim sa pagbabago batay sa pagsusuri ng California 
Coastal Commission (Komisyong Pambaybayin ng California). 
 

https://lbelevate28.com/

Pakikipag-ugnayan sa Komunidad 
Tanong: Magkakaroon ba ng mga pagpupulong sa komunidad kapag mas malapit nang ganapin ang 
Games? 

Sagot: Oo, mag-iiskedyul ng mga pagpupulong sa komunidad sa mga darating na buwan. Ang mga pagpupulong 
na ito ay magbibigay ng mga update, mangangalap ng input mula sa komunidad, at tutugon sa mga alalahanin 
ng mga residente. Hangad ng City na tiyaking regular na makakaugnayan ang komunidad sa pamamagitan ng 
mga pagpupulong na ito at iba pang pagsisikap sa outreach. 
 
Tanong: Paano ako makikibahagi sa Games? Magkakaroon ba ng mga pagkakataong magboluntaryo?  

Sagot: Habang papalapit na tayo sa Games, posibleng magkaroon ng maraming pagkakataong magboluntaryo. 
Habang umuusad ang pagpaplano, magbibigay ng mas marami pang detalye sa website ng City para sa 2028 
Games.  
 
Tanong: Paano patuloy na mabibigyang-kaalaman ng City ang mga residente tungkol sa proseso ng 
pagpaplano? 

Sagot: Bibigyang-kaalaman ng City ang mga residente sa pamamagitan ng mga pagpupulong sa komunidad, 
opisyal na komunikasyon, nakatalagang website, at iba pang pagsisikap sa outreach. Magbibigay ang mga 
channel na ito ng mga update tungkol sa progreso ng pagpaplano, paparating na event, at pagkakataon para sa 
pakikibahagi ng komunidad.  
 

Transportasyon at Mobilidad 
Tanong: Kailan makatatanggap ang mga residente at negosyo ng mga eksaktong timeline para sa 
pagsasara ng mga kalsada at restriksiyon sa pagparada? 

Sagot: Ang mga detalyadong timeline hinggil sa mga pagsasara at epekto sa pagparada ay ibibigay sa mga 
buwan bago sumapit ang 2028 Games. Nakikipagtulungan kami nang mabuti sa LA28 tungkol sa pagpaplano 
ng transportasyon at mobilidad upang tiyaking may sapat na kaalaman ang komunidad tungkol sa mga 
pagsisikap na mabawasan ang mga negatibong epekto at tiyaking magdudulot ang Games ng positibong 
karanasan para sa lahat. Ipamamahagi ang impormasyong ito sa pamamagitan ng mga pagsisikap sa outreach 
sa komunidad, opisyal na komunikasyon, at nakatalagang website upang matulungan ang mga residente at 
negosyo na makapagplano nang naaayon. 
 
Tanong: Mapupuntahan ba ang paradahan sa beach kapag nagse-set up na para sa 2028 Games? 

Sagot: Ang paggamit ng paradahan sa beach sa mga panahon ng pag-set up ay dedepende sa mga partikular 
na kinakailangan sa impraestruktura ng event at hakbanging panseguridad. Gagawa ng mga pagsisikap upang 
mabawasan ang mga pagkaabala, at maagang ipahahayag ang mga alternatibong paradahan sa mga residente 
at bisita. Ang mga partikular na plano para sa pagpunta sa paradahan at mga alternatibo nito ay maaaring 
sumailalim sa pagbabago batay sa pakikipagtalakayan sa California Coastal Commission. 
 
Tanong: Mananatili bang bukas sa publiko ang mga daanan ng bisikleta sa beach habang ginaganap ang 
2028 Games? Kailan ipaaalam sa mga residente ang tungkol sa mga alternatibong ruta kung kailangang 
isara ang mga ito? 

Sagot: Pagpapasyahan ang kalagayan ng mga daanan ng bisikleta batay sa mga bagay na dapat isaalang-alang 
kaugnay ng kaligtasan at lohistika. Kung kailangang may isara, maglalaan ng ibang mga ruta at alternatibong 



daanan, at ibibigay ang impormasyon tungkol dito sa mga buwan bago sumapit ang 2028 Games. Magkakaroon 
ng mga update sa mga channel ng komunikasyon ng City. 
 

Seguridad at Access 
Tanong: Anong mga hakbanging panseguridad ang itatalaga upang matiyak ang kaligtasan ng mga 
residente at bisita? 

Sagot: Alinsunod sa paninindigan ng U.S. Department of Homeland Security (Kagawaran ng Seguridad sa 
Lupang Tahanan ng U.S.) na italaga ang Games bilang National Special Security Event (Pambansang 
Kaganapang Nangangailangan ng Espesyal na Seguridad), makikipagtulungan ang City sa California Olympic 
and Paralympic Public Safety Command (Kinauukulan sa Kaligtasan ng Publiko para sa Olimpiko at Paralimpiko 
ng California), sa International Olympic Committee, sa U.S. Department of Homeland Security, at sa LA28 
upang matiyak na magkakaroon ng ligtas at payapang 2028 Games. 
 
Tanong: Kung residente ako sa isang lugar sa loob ng venue, puwede ba akong maglabas-pasok habang 
ginaganap ang mga event? 

Sagot: Oo, puwedeng puntahan ng mga residente ang kanilang mga ari-arian habang ginaganap ang mga event. 
Gayunman, maaaring patawan ng restriksiyon ang mga oras ng pagpunta habang ginaganap ang event alang-
alang sa seguridad at lohistika. Naninindigan kaming bawasan ang mga epekto sa pamamagitan ng maingat na 
pagpaplano at malinaw na komunikasyon, at magbibigay kami ng dagdag na impormasyon at patnubay habang 
papalapit na tayo sa 2028 Games. 
 
Tanong: Paano mapupuntahan ng mga residente at may-ari ng bangka ang kanilang mga ari-arian kung 
matatagpuan ang mga ito sa loob ng lugar na may restriksiyong panseguridad para sa Games? 
Magkakaroon ba ng proseso ng screening? 

Sagot: Aktibo naming isinasaalang-alang kung paano mapamamahalaan ang pagpunta ng mga residente at 
may-ari ng bangka sa loob ng mga lugar na may restriksiyong panseguridad. Bagaman wala pa kaming 
partikular na detalyeng maibabahagi, isa sa mga priyoridad ang tiyaking mayroong maayos at secure na paraan 
ng pagpunta. Magbibigay ng mas marami pang impormasyon habang umuusad ang pagpaplano. 

Pagkuha ng Tiket at Pagdalo 
Tanong: Paano ako bibili ng mga tiket para sa mga event na gaganapin sa Long Beach?  

Sagot: Iaanunsiyo ng LA28 ang mga detalye ng pagkuha ng tiket, kasama na rito ang mga timeline, presyo, at 
awtorisadong tagabenta ng tiket. Ilalayon naming magbahagi ng impormasyon sa ating website para sa 2028 
Games kapag handa na ito. 

Mga Pagkakataon para sa Lokal na Negosyo at Tagabenta 
Tanong: Paano puwedeng maging tagabenta o tagasuplay ang mga lokal na negosyo habang ginaganap 
ang Games? 

Sagot: Hinihikayat namin ang mga lokal na negosyong interesadong magbigay ng mga kalakal at serbisyo para 
sa 2028 Games na regular na i-check ang website ng City para sa 2028 Games at mga komunikasyon ng LA28. 
Habang umuusad ang pagpaplano, magbabahagi ang mga channel na ito ng impormasyon tungkol sa 
Requests for Proposals (RFPs, Mga Kahilingan para sa Pagpapanukala), mga pagkakataon para sa 
pagrerehistro ng tagabenta, at patnubay tungkol sa paghahanda para sa mga pagbabago sa mga 
pangangailangan ng kostumer at trapiko ng bisita. 



Tanong: Magkakaroon ba ng mga inisyatibang susuporta sa lokal na maliliit na negosyo bago ganapin, 
habang ginaganap, at pagkatapos ganapin ang Games? 

Sagot: Oo. Ang 2028 Games Strategic Roadmap (Estratehikong Roadmap para sa Palaro 2028) ng City ay nag-
iisip ng mga estratehiyang makatutulong upang mapaunlad ang maliliit na negosyo habang tumatanggap ang 
rehiyon ng mga bagong bisita. Kasama sa mga posibleng mapagkukunan ng tulong ang mga programang 
pampromosyon, materyales sa maraming wika, workshop na panlinang ng kasanayan, at pakikipagsosyo sa 
organisasyon. Iaanunsiyo ang iba pang detalye tungkol sa mga inisyatibang ito sa pamamagitan ng aming mga 
opisyal na platform ng komunikasyon habang papalapit na ang Games. 

Pagpapaupa ng Bahay at nang Panandalian 
Tanong: Maaapektuhan ba ng Games ang mga panandaliang pagpapaupa? 

Sagot: Patuloy na ipatutupad ng City ang mga umiiral nang regulasyon sa mga panandaliang paupahan. 
Susubaybayan namin ang mga epekto sa availability ng mga pabahay at magsasaalang-alang kami ng mga 
karagdagang hakbangin kung kailangan. Magbibigay ng mga update kung may mangyaring anumang 
pagbabago sa patakaran. 

Mga Pagsasaalang-alang sa Kapaligiran at sa Pagpapahaba ng Buhay Nito 
Tanong: Paano matitiyak ng City na may malasakit sa kapaligiran ang 2028 Games? 

Sagot: Naninindigan ang City na makipagtulungan sa LA28 (ang Komiteng Tagaorganisa ng Games) upang 
mapakaunti ang emisyon ng gas, mabawasan ang basura, makonserba ang mga mapagkukunan, 
madagdagan ang natitipid na enerhiya, at malimitahan ang polusyon sa kabuoan ng 2028 Games. 
Pagbabatayan ng inisyastibang ito ang Climate Action Plan (Plano ng Pagkilos para sa Klima) ng City at ang 
Impact & Sustainability Policy and Plan (Patakaran at Plano para sa Epekto at Pagpapahaba ng Buhay) ng 
LA28, na inaasahang mailalabas sa taong 2025. 

Hihikayatin ng City ang LA28 na isapriyoridad ang paggamit ng sustainable o pangmahabang panahong 
materyales at mga opsiyon sa pagkain at inumin na galing sa lokal na lugar habang binabawasan ang mga 
plastik na pang-isang gamit lang at pinakakaunti ang mga emisyon kaugnay ng transportasyon. Bagaman 
pangunahing responsibilidad ng LA28 ang pagsusukat at pag-uulat sa malawakang epekto sa kapaligiran ng 
Games, magbabahagi ang City ng mahahalagang lokal na datos na makasusuporta sa matapat na 
panrehiyong pagsusuri. Ibabahagi ang iba pang detalye at update tungkol sa mga inisyatiba para sa 
pagpapahaba ng buhay ng kapaligiran habang nagpapatuloy ang pagpaplano.  

Tanong: Magkakaroon ba ng mga gawaing magpapaganda sa kapaligiran sa loob ng mahabang panahon 
o proyekto ng makakalikasang impraestruktura na may kinalaman sa Games? 

Sagot: Kasama sa Elevate ’28 Infrastructure Investment Plan ng City ang mga proyektong nagsusulong ng 
environmental sustainability o pagmamalasakit sa kapaligiran upang mapahaba ang buhay nito. Maaaring 
kasama sa mga ito ang mga pinagandang makakalikasang espasyo, dinagdagang proteksiyon sa baybayin, at 
upgrade na makasusuporta sa sustainable o pangmahabang panahong transportasyon. 

 

https://lbelevate28.com/

